
				এই পাতাটির মুদ্রণ সংশোধন করা প্রয়োজন। 
সপ্তম পরিচ্ছেদ 2షిసె
আমি বলিলাম, "ড়াক্তার অকুমা বোধ হয় এ সম্বন্ধে আপনাকে যথাযোগ্য উপদেশ দিয়াছেন।”
কানায় বলিলেন, “যাহা যাহা করিতে হইবে, তাহা সকলই তিনি লিখিয়াছেন ; আমি বরং এ দেশের গবর্ণমেণ্টকে বিরক্ত করিতে ও জনসাধারণের বিরাগভাজন হইতেও সম্মত আছি, কিন্তু কোন রূপে অকুমার অসন্তোষভাজন হইতে পারিব না ; তবে এ কথা সত্য যে, আপনারা যে কার্য্যে প্রবৃত্ত হইয়াছেন, তাহাতে কৃতকাৰ্য্য হওয়া মনুষ্যের পক্ষে অসম্ভব মনে হয় ; আমার বিশ্বাস, পৃথিবীতে এমন কঠিন কাৰ্য আর দ্বিতীয় নাই। ডাক্তার অকুমা যে ধৰ্ম্মসম্প্রদায়ের গুপ্ত তত্ত্ব সংগ্ৰহ করিবার জন্য আগ্রহবান হইয়াছেন, সেই সম্প্রদায়ে অন্ততঃ দুই কোটী লোক”আছে ; এ দেশে এমন কোন নগর, এমন কোনও গ্রাম নাই, যেখানে এই সম্প্রদায়ভুক্ত লোক দেখা যায় না ; কেবল এ দেশে নহে, জাপান, হিন্দুস্থান, অষ্ট্রেলিয়া, আমেরিকা প্রভৃতি বহু দুরদেশেও এই সম্প্রদায়ভুক্ত লোক অনেক আছে। ইহাদের ধৰ্ম্মে হস্তক্ষেপ করিলে ইহারা একেবারে মরিয়া হইয়া উঠে । ডাক্তার অকুম। ইহাদেরই একজন প্রধান’ মোহাস্তকে কৌশলক্রমে বহু দূরে নিৰ্বাসিত করিয়া তাহার ছদ্মরেশ ধারণপূর্বক মঠে তাহার স্থান অধিকার করিতে চান ! এ কথা কোনরূপে প্রকাশ হইলে তাহার ফল কিরূপ ভীষণ হইবে, তাহ সহজেই বুঝিতে পারিতেছেন ; কাজটি অত্যন্ত বিপজ্জনক ।”
আমি বলিলাম, “আপনার কথা সত্য, কিন্তু ডাক্তার অকুমার পক্ষে কোনও কার্য্য সুসম্ভব বলিয়া মনে হয় না।” 尊

